
Ein risi á føroyska fíggjarmarknað­
inum, Ognarfelag Tryggingartakar­
anna, sum eigur eigur Tryggingar­
felagið Føroyar við øllum tilhoyri, 
eisini Eik Banka, hevur í dag eykaað­
alfund, har støða skal takast til um­
skipan av tryggingarfelagnum.

Nógvar kritiskar røddir hava ver­
ið frammi um Tryggingarfelagið Før­
oyar og um, hvussu hetta sínamill­
um tryggingarfelag verður stjórnað. 
Tað eru jú tryggingartakararnir, sum 
eiga felagið, men ávirkanin liggur hjá 
nøkrum fáum fólkum í leiðslu, nevnd 
og umboðsráð.

Júst mátin, hvussu hetta umboðs­
ráð verður valt, hevur verið nógv kri­
tiseraður. Tað hevur víst seg, at nógv 
fólk ganga aftur í felagnum, og at 

áhugin fyri at velja hevur verið sera 
lítil. Tí hevur tað verið so lætt hjá 
ávísum valevnum at fáa Trygging­
afelagið at senda út atkvøðuseðlar 
til »sínar veljarar«. Tað er sjálvandi 
spell, at eigararnir – tryggingartak­
ararnir – ikki hava áhuga fyri hesum 
vali. Men tað tykist heldur ikki, sum 
um umboðsráð, nevnd og leiðsla hava 
havt serliga stóran áhuga í at fáa fólk 
at velja.

Um verandi uppskot broytir hetta, 
vita vit ikki. Sum vanligir trygging­
artakarar vita vit als einki um hesar 
broytingar. Vanligi tryggingartakarin 
visti heldur ikki, at fundur skuldi 
vera í ognarfelagnum, tí fundurin 
var so illa lýstur – og við so tvørligari 
tilmeldingarfreist, at tú freistast at 

halda, at áhugi ikki hevur verið fyri, 
at nógv fólk skulu møta – og felagið 
»gloymdi« at leggja upplýsingarnar á 
heimasíðuna, sum lýsingin vísti til.

Tryggingarfelagið sendir trygging­
artakarunum – eigaranum – hópin av 
brøvum hvørt ár. Men ikki eitt orð er 
sent út um hesa broyting, sum eig­
ararnir tískil ikki hava møguleika til 
at hava eina meining um. Tað er sera 
løgið og bendir ikki á tann opinleika, 
sum átti at myndað eitt slíkt felag.

Men talan er veruliga um ein 
fíggjarrisa, sum tryggingartakarar­
nir eiga gjøgnum TF Holding og Eik 
Banka, sum er blandað nógv upp í 
samfelagið á nógvum økjum. Felagið 
eigur í nógvum vinnulívsvirksemi, 
eigur vinnubygningar fyri fleiri 

hundrað milliónir, eigur stóran part í 
okkara uttanlands ferðafólkasigling, 
eigur fleiri hotell í høvuðsstaðnum.

Tí hevur tað sjálvandi týdning, 
at fyritøkan verður rikin á einum 
tryggum grundarlag, og at profess­
ionell fólk eru í nevnd og leiðslu. 

Tað er ein serliga ábrygd at tryggja, 
at skandalan við Eik Banka og Eik­
grunninum ikki verður endurtikin.

Spurningurin er so, um tað er rætt, 
at so stórt vald, og so stór fíggjarliga 
orka er konsentrerað hjá so fáum. 
Men vit kunnu so vóna, at hesi stig 
flyta felagið soleiðis, at tað lýkur tær 
organisatorsku reglur, sum galda fyri 
eina sunna og modernaða fyritøku á 
privata marknaðinum. Men felagið 
hevði víst størri tign við at havt 
størri og virðiliga opinleika – og har­
við eisini størri fólkaræði.

Felagið hevði víst virðing 
við at kunna allar eigararnar

– Tað var lygn. 
Sosleiðis sigur Reimund 

Langgaard, løgtingsmaður 
fyri Sambandsflokkin, sum 
fyrr starvaðist sum seljari 
hjá Kaupthing banka í Før­
oyum við Dimmalætting í 
gjár.

Hann sigur, at um Kaup­
thing banki var til í dag og 
enn hevði deild í Føroyum, 
so hevði bankin tapt eina 
sak móti teimum, sum 
mistu alt upp á »europeisk 
partabrøv uttan váða«.

Núverandi løgtingsmað­
urin arbeiddi sum seljari hjá 

Kaupthing í 2006 og 2007. 
Sum løgtingsmaður 

er hann valdur løgtings­
grannskoðari, sum skal 

halda skil á landskassa­
roknskapinum. Vónandi 
hevur hann hepnari hond í 

hesum starvi, og vónandi 
lokkar nýggi arbeiðsgev­

arin hann ikki at lúgva 
fyri veljarunum.

Tingmaður seldi 
eina lygn...

Trygging og fólkaræði

Sambært løgmanni, so dám­
ar føroyskum kvinnum væl 
at lesa um tey kongaligu og 
tey fínu í Danmark í Se&Hør, 
Billed Bladet og Familje 
Journalen –  fyri at síggja 
teir vøkru kjólarnar, sum tær 
fínu kvinnurnar í Danmark 
ganga í. 

Vit hava tikið løgmann 
upp á orðið. Nýggjársdag 
bjóðaðu drotningin og prins­

urin til »nýggjárs­

kur« á Amalienborg. Hetta 
var ársins fínasti taffel. Her 
ynsktu fleiri av teimum 
nýggju ráðharrunum – ella 
rættari sagt ráðkvinnunum – 
við Helle Thorning-Schmidt 
á odda – kongshúsinum gott 
nýggjár.

Saman við øðrum á sam­
felagsins ovastu rókum fingu 
tey eina fimmrætta-menu 
í Riddarasalinum í 
Christian den Syv­

endes Palæ á Amalienborg, 
har tey millum annað fingu 
eplasúpan, fasan og amercel­
kaku við pomerans. 

Tað serliga hetta kvøldið 
var eisini, at skonkt varð eitt 
glas av Rosenborgvíni.

Men hvør kjólin var 
vakrastur – ta avgerðina lata 
vit løgmanni í hendi at av­
gera...

Hvør kjóli er vakrastur, 
harra løgmaður?

Hugskot og viðmerkingar – send sms til 225000

Lisið á
Kaj Leo Holm Johannesen Takk 
og umbering til kvinnufelaga­
samskipan Føroya.

Fyrst vil eg takka fyri tykk­
ara nøgdsemi við mína nýggj­
ársrøðu, hareftir vil eg geva 
eina umbering fyri, at eg havi 
verði ov generaliserandi í 
mínum orðavali í einum setn­
ingi, í einum beinleiðis práti 
við TV 2 á nýggjárinum.

Nøkur 
álvarsorð 
um ríkis­
veiting
Heri Mohr
kjak á síðu 22-23

Mold­
varp – list 
á høgum 
støði
Jóan Heri Joensen
kjak á síðu 18


